
Жеңіс, естегілер, отаншылдық.

                                          «Қадіріңді білмеппіз ғой тірі кезде»,

                                                          Деп жырлар сорлы қазақ мен өлгенде

                                                          Ұрпақ атар сексен мен жүздігімді,

                                                           Тарихтың түпкірінен сөз келгенде


Шығармамды «ұлтжандылық» деген сөзбен бастағым келіп отыр. Ұлтжандылық дегеніміз не? Ұлтжандылық сені тоғыз ай он күн көтерген, жарық дүниені сыйлаған анаңды сүю. Ұлтжандылық өзіңмен бірге қандас бауырды сүю. Ұлжандылық аспаны көк, орман- суы көп еңіреген елі бар, кең байтақ жері бар халқыңды сүю.


Өткенімізге көз жіберіп, бұлыңғыр да бұлдыр заманнан бастап, ғалымдардың болжауларына сүйенсек, талай өзен кемерінен асып, толқыған көрінеді. Талай теңіз түбір көрсетіп шөккен көрінеді. Ықылым замандардан бері ұрпағына бүгінгідей жарық күнді аңсап өткен ата- бабаларымыздың маңдайына шөгір қадалаып, таңдайы шөліркіген көрінеді.


Мұхтар Шаханов «Құдіретті төрт анам»,- деп жырлағанда,төртінші анамыз тарихымыз екенін айтқан болатын. Жеңіс, азаттық та бостандық туы қиындықсыз келмейді.Қиралаңы көп, жазығы аз, белді –белесті жолдар арқылы бүгіндері азаттыққа, тәуелсіздікке қолымыз жетіп отыр.


Тарихтың әр белесі денеге біткен тырнақтай ізін салып келеді. Соның бірі сұм 1941 жыл адам өміріне қаншама қайғы қасірет әкелді емес пе? Қаншама қара көзден моншақтана жас төгіліп, қарғыс атқыр сұм соғыс біреуінің асқар таудай әкесін, біреуінің қаны бір бауыр ағасын, інісін, тепсе темір үзетін қайратты жігіттерімізді әкетті емес пе? Сол әкелеріміз, бауыр аға – інілеріміз Ұлы Жеңіс туын бізге сыйлау үшін жандарын шүберекке түйіп, қасық қаны қалғанша күресті.

                      Отан үшін, ел үшін

                     Атамекен жер үшін,- деп сұрқия соғыстың сұм жылдарының қанды қырғынынан еліне, отбасына қайтып келе алмаған азаматтар баршылық. 


Көптен күткен, зарыға тосқан соғыс жылдарының соңына да жетіп, Ұлы Жеңіс күні туды. 


Ұлы Жеңіс! Иә, бұл Жеңіс күні бізге оңайлықпен келген жоқ, зарлы үндермен, қайғылы күндердің ұмыт бола алмайтын жасымен келді. Қарап отырсам соғыс – адамзат өмірінің ұлы трагедиясы екен. Әр отбасының шырқын бұзған бұл соғыс бейбіт адамдардың жүрегіне жарзылмас жара қалдырды, «Мен қазақпын, мың өліп, мың тірілген» деп Жұбан ағамыз айтқандай, кең байтақ қазақ жеріндегі әрбір төбе, әрбір қырат қанды шайқастың ізінен қалған ескерткіш.

 
Отан – ана өзінің бейбіт халқының көз жасын көрді. Өмір мен өлім ортасында жүріп, кеудесін қорғасынға тосқауыл қып Отан- ананың қаншама ері, батыры, азаматы көз жұмды.


Ұлтжандылық кез- келген адамда болмайтын қасиет. Өмірдің күйбең тіршілігінен ішкеніне мәз, жегеніне тоқ, бүгін бар, ертең жоқ адамдардың қолынан, бойынан мұндай қасиет табылмайды.


Біз өзіміз білетін қазақтың белгілі жазушысы, филосов, кеңес одағының батыры Бауыржан Момышұлының сырт тұлғасы да, жан сезімі де, жүрегінде оты бар, көзінде нұры бар кез –келген адамды қызықтырады. Қанымыз қазақ болғанмен жетпіс жыл бойы сана- сезімімізді улап, орыс «-ов» болса «-ов» болып, орыс қалпақ кисе, қалпақ киіп, орыс өз тілінде шүлдірлесе ырғағы баяу, жүрекке жағымды өз тілімізді ұмытып, біз де шүлдірер едік. Қабағынан қар жауған он бес одақтас республиканың қаталдығымен темір тәрбиеге көндірген Сталиннің ызғарынан қорқып, бүгілгенде, қайсар Бауыржан қаймықпай қарсы тұрды. Бауыржан Момышұлы сұрапыл соғыста қалам мен қаруын қатар ұстап, сын – сағатта ел басына төнген қауіп- қатерге қарсы тұрып, елінің абыройын ойлаған азамат. Қазақ халқының жауына қатал екендігін ерлік ісімен дәлелдеді. Төлеген Тоқтаров, Талғат Бигельдинов, Сұлтан Баймағанбетов сияқты төрт жылда бір емес, бірнеше рет алар атақты марқұм болып, көз жұмғаннан кейін ғана алды. Оның себебі соғыста көрсете алмаған ерлігі емес, оның себебі ұлтжандылығы. Қазақ халқын «киргиз», «кайсак» деп кеміту Бауыржанның намысына тиді.Қазақ бұратана халық емес, қазақ қанымен, ханымен ер халық екендігін дәлелдей өтті. Баукеңнің өр мінезін түсіну өз замандастарына қиын соқты. Әзілхан Нұршайықовтың ол туралы жазылған «Аңыз бен ақиқат» деген романында Баукеңнің бар мінезін жайып салып шындық қалпында берген. Бауыржан өте қатал, болмас нәрсеге селт етпейтін, жолдасына жанын аямайтын кей сәттерде сыршыл мінезді адам болған. Бауыржан соғыс жылдарында қолдбасшы болып, әскер басқарса да, қол астындағы солдаттары Бауыржанның қатал мінезін, қарапайым солдатқа деген махаббатын жақсы көріп, қадірлеген. Соғыстан кейінгі жылдары қаруын тастап, тек қаламға ғана көшкенде біртуар шығармалар жазған: «Москва үшін шайқас», «Волоколамск тас жолында». Бауыржанның қаһармандылығы Александр Бектің романында өте шебер суреттелген.

 
Бауыржан Момышұлы қазақ халқының жүрегіндегі аяулы ұлдарының бірі. Бауыржанның ұлтжандылығы бізді, елімізді, халқымызды сүюге тәрбиелейді. Асыл қазынамыз, кәусар бұлағымыз, ұлттық салт дәстүрді берік ұстаған Бауыржандай болуды әркімді қызықтырады. Бауыржан салған жол әрқашан да ашық болып, еліміздің қайратты ұл- қыздары осы атамыздай ұлтжанды болса екен деп тілеймін. Батырлығымен қоса ұлтжандылығы ұрпағына үлгі, мәңгі өшпейтін ұлы есімдердің бірі болып тарих беттерінде қалды.


Иә, Жеңіс бізге өмір үшін өлгенше күресуді үйретті. Бүкіл әлем шат- шадыман тойлаған бүгінгі бұл жеңістің миллиондаған адамдардың көз жасымен, қайғы қасіретімен келгені баршылыққа аян. Алпыс бес жыл өтсе де сонау сұрапыл жылдардың көкірекке дерік боп қатқан мұң –шері, жақынын, қимасын жоғалтқан азалы жандардың жан жарасы әлі де жазылар емес. Сол ауыртпалықты бастарынан кешкен, қазір ортамызда жүрген ардагерлеріміздің қатары жылдан жылға сиреп, адамзат тарихындағы осы зұлмат оқиғаның тірі куәлары селдіреп бара жатқан сайын да оның қадір- қасиеті артып, бағасы қымбаттай түседі.

      Ұрпақ үшін тозбайтұғын, бітпейтін

       Ардагерлер- естелігі соғыстың.

Қорыта келгенде тарихтың өткенін, бүгінгісін, ертеңін ойлап таразылайтын біз болайық дегім келеді. Бауыржан, Олжас, Мұхтар сынды ағаларымызға сүйеніш, ізін басар болсақ атамекен аспаны ашық болады. Әрқашан көгімізден күн сөнбейді дей отыра

                      Нәзік гүл сабағынан қиылмасын,

                      Сәбидің шат күлкісі тиылмасын,

деп шығармамды аяқтаймын

